ԱՄՓՈՓԱԹԵՐԹ
Հայաստանի Հան​​րա​պե​տու​թյան կառա​վա​​րության 1998 թվականի դեկտեմբերի 30-ի թիվ 864 որոշման մեջ փոփո​խու​թյուն​ներ կատարելու մասին ՀՀ կառա​վա​րու​թյան որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ էներգետիկայի և բնական պաշարների նախարարու​թյուն

07.11.2014թ.

թիվ 01/24.1/4946-14
	Առաջարկվում է՝

1) ՀՀ կառա​վա​​րության 1998 թվականի դեկտեմբերի 30-ի «Բնօգտագործ​ման վճարի դրույքաչափերի մասին» թիվ 864 որոշման 2-րդ կետի՝

ա) ե ենթակետը ուժը կորցրած ճանաչել,

բ) թ ենթակետի 2-րդ, 3-րդ և 4-րդ պարբերու​թյուն​նե​րում բնապահպանական» բառը փոխա​րինել համա​պատաս​խան լիազոր» բառերով,
	Ընդունվել է:
	Նախագծում կատարվել են համապատասխան լրացումներ:

	
	2) նախագծի 1-ին կետի 4-րդ ենթակետում բերված աղյուսակի Օգտակար հանածոյի անվանումը սյունակում Անդեզիտ, անդեզիտաբա​զալտ (թթվակայուն)» բառերից հետո լրացնել , ռիոլիտ դացիտային տուֆ» բառերը:
	Ընդունվել է:
	Նախագծում կատարվել է համապատասխան լրացում:

	
	3) նախագծի 1-ին կետի 1-ին ենթակետում բերված աղյուսակի Դրույքաչափը (դրամ) սյունակի 125 թիվը փոխարինել 135 թվով և վերանայել նախագծի 1-ին կետի 4-րդ ենթա​կետում բերված աղյուսակի Դրույքաչափը (դրամ) սյունակի թվերը: 

Միաժամանակ, առաջարկվում է նշյալ աղյուսակում լրացնել նաև մագնեզիումասիլիկատային ապարներ տողը:
	Ընդունվել է:
	Նախագծում առկա տեխնիկական վրիպակները շտկվել են:

	
	4) ՀՀ կառավարության 1998 թվականի դեկտեմբերի 30-ի «Բնօգտագործ​ման վճարի դրույքաչափերի մասին» թիվ 864 որոշմամբ հաստատված՝ բնօգտագործման վճարի դրույքաչափերի երկրորդ բաժնի 10-րդ կետի ա և գ ենթակետերով սահմանված՝ աղի յուրաքանչյուր տոննայի արդյունահանման և արտադրված ածխաթթու գազի յուրաքանչյուր խորանարդ մետրի համար դրույքաչափերը բարձրացնել 50%-ով, իսկ բ ենթակետը շարադրել հետևյալ խմբագրությամբ.
բ) հանքային ջրերի յուրաքանչյուր խորա​նարդ մետրի արդյունահանման համար`
արդյունաբերական նպատակով` 5650 դրամ
բուժական նպատակով`

1) բալնեոբուժման` (լոգանքներ, ցնցուղ, հիդ​րո​մերսում, հոգնա, խմելու միջոցով և այլն) համար` 300 դրամ,

2) ըմպելասրահներում օգտագործման համար` 

0 դրամ,

ածխաթթու գազ ստանալու նպատակով` 230 դրամ,
ռեկրեացիոն (հանգստի նպատակով լողավա​զաններում օգտագործելու) նպատակով` 75 դրամ»:
	Ընդունվել է մասնակի:
	Նախագծում կատարվել են համապատասխան լրացումներ: Միաժամանակ, բուժական նպատակով օգտագործվող հանքային ջրերի մասով ներկայացված առաջարկությունը չի ընդունվել՝ հաշվի առնելով այն հանգամանքը, որ բալնեոբուժական նպատակով օգտագործվող և ըմպելասրահներում օգտագործվող հանքային ջրերի առանձնացված հաշվառում չի վարվում, ինչը կարող է հարկումից խուսափելու հնարավորություններ ստեղծել:

	
	5) փոփոխություններ կատարել նաև Բնապահպանա​կան և բնօգտագործման վճարների մասին Հայաստանի Հանրապետության օրենքի 2.1 գլխի 13.4 հոդվածում:
	Չի ընդունվել:
	Նախագծի ներկայացումը բխում է ՀՀ կառավարության 2014 թվականի գործունեության միջոցառումների ծրագրի 24-րդ կետով նախատեսված միջոցառման կատարումն ապահովելու անհրաժեշտությունից, որի համաձայն, նախագծի նպատակը պետք է լինի ոչ մետաղական օգտակար 

հանածոների բնօգտագործման վճարների դրույքաչափերի վերանայումը: Այս առումով, ներկայացված առաջարկությունը չի համապատասխանում նախագծի նպատակին՝ հաշվի առնելով այն հանգամանքը, որ ներկայացված առաջարկությամբ առաջարկվում է վերանայել ռոյալթիի դրույքաչափը:

	ՀՀ բնապահպանության նախարարություն
12.11.2014թ.

թիվ 1/04.3/12427-14
	Դիտողություններ և առաջարկություններ չկան:
	
	

	ՀՀ էկոնոնոմիկայի նախարարություն 
27.11.2014թ.

թիվ 01/10.2.1/7407-14
	Դիտողություններ և առաջարկություններ չկան:
	
	

	ՀՀ արդարադատության նախարարություն
21.11.2014թ.

թիվ 02/9106-14
	Առաջարկվում է նախագծի նախաբանում հղում կատարել ՀՀ կառավարության 2014 թվականի հուլիսի 31-ի «Հայաստանի Հանրապետության կառավարության 2014 թվականի գործունեության միջոցառումների ծրագիրը ու գերակա խնդիրները հաստատելու և Հայաստանի Հանրապետության կառավարության 2014 թվականի հունվարի 9-ի թիվ 10-Ն որոշումն ուժը կորցրած ճանաչելու մասին» թիվ 777-Ն որոշմամբ հաստատված ծրագրի 24-րդ կետին:
	Ընդունվել է:
	Նախագծի նախաբանում կատարվել է համապատասխան լրացում:


